
Sarvasammata Bhavantu

సర్వసమ్మతా భవన్తు

జూన మాససమారమ్భే కేరలేషు యథావిధి ।
విద్యాలయాః యథాపూర్వం ఉద్ధాట్యన్తే   చ సర్వశః ॥ ౧॥
ఛాత్రాస్త్వుత్సాహినో  భూత్వా ధృత్వా వస్త్రం  చ నూతనమ్ ।
ఆదాయనూతనం ఛత్రం  గచ్ఛన్తి పుణ్యమన్దిరమ్  ॥౨॥
ప్రప్య  విద్యాలయం తూర్ణం  చారూవర్ణైశ్చ  లేపితమ్ ।
ఆచార్యాంస్తు ప్రణమ్యా  /థ స్వస్థానమార్జయన్తు   భోః ॥ ౩॥
భాషాపఠనసన్దర్భే  సంస్కృతం సర్వసమ్మతమ్ ।
స్వీకురత తమేవాత్ర భవతాం శ్రేయసే  ముదా ॥ ౪॥
సంస్కృతం సర్వభాషాణాం జననీ శక్తిశాలినీ  ।
సరలం లలితం చైవ  సంస్కృతం లోకరఞ్జకమ్  ॥ ౫॥
పఠనాత్ సంస్కృతస్యాస్య జాయేత పరమోన్నతిః ।
పరాశ్రయం  వినా నిత్యం జీవితుం ప్రభవిష్యథ  ॥౬॥
పరనిన్దాం  పరిత్యజ్య పరసాహాయ్యతత్పరాః ।
అహఙ్కారం చ త్యక్త్వాథ భవత చోత్తమోత్తమః ॥ ౭॥
పురాణేషు పురాణం తత్ నవీనేషు చ నూతనమ్ ।
సంస్కృతం సర్వలోకేభ్యః చిత్త సౌఖ్యప్రదాయకమ్  ॥౮॥
ఇతిహాసపురాణానాం సారసర్వస్వమార్జితమ్  ।
సుభాషితసుగన్ధైశ్చ  భూషితం మమ సంస్కృతమ్ ॥౯॥
పఠత పఠత ఛాత్రాః  సంస్కృతం హి నిరన్తరమ్ ।
పఠన్తో సంస్కృతం నిత్యం భవేయుః సర్వసమ్మతాః ॥ ౧౦॥
(౨౦౨౩-౨౪ విద్యాలయీయ వర్షస్య  శుభకామనాః )

– విజయన్ వి. పట్టామ్బి

